
1.   Crynodeb 

 
1.1 Mae’n rhaid wrth yr adroddiad hwn i gadarnhau dyraniadau cyllido 2014/15 ac i 

ddirprwyo pŵerau cyllido ar gyfer cyfleusterau cymunedol a grantiau bychan i’r 
Pwyllgor Grantiau Cyffredinol.  Mae’r ffigyrau sydd wedi eu cynnwys yn yr adroddiad 
yma yn seiliedig ar ganlyniad a ragamcanwyd ar gyfer 2013/14. 

 

1.2 Golyga’r canlyniadau a ragamcenir ar gyfer 2012/13 fod yr arian wrth gefn ar 31 
Mawrth 2014 yn warged o £210k.  Gyda’r twf disgwyliedig yn yr incwm buddsoddi, a 
chan ragdybio y bydd y lefelau cyfredol o ran cyllido grantiau’n parhau (gyda’r cyllid a 
roddir i Oriel Ynys Môn yn gostwng i £200k eleni), rhagamcenir bydd yr arian refeniw 
sydd wrth gefn yn cynyddu i £521 yn 2015/16.  Oherwydd yr ansicrwydd cyfredol o 
mewn perthynas â gweinyddu’r Ymddiriedolaeth yn y dyfodol, argymhellir na ddylid 
dyrannu’r gwarged rhagamcanedig yma ar hyn o bryd. 

 

1.3 Y gyllideb grantiau argymhellir ar gyfer 2014/5 yw :- 
 

 Oriel Ynys Môn £200k; 

 Neuaddau Pentref £66k; a 

 Cyfleusterau Cymunedol a Grantiau Bychan £50k (y Pwyllgor Grantiau 
Cyffredinol i gael awdurdod dirprwyedig i ddyrannu’r grantiau hyn). 

 
2. Canlyniad a Ragamcenir 

 
2.1 Mae’r canlyniad a ragamcenir a’r arian refeniw wrth gefn ar gyfer 2013/14 yn wahanol 

i’r strategaeth a’r gyllideb fel a ganlyn:- 
 

 Roedd arian refeniw wrth gefn ar ddiwedd 2012/13 £35k yn uwch na’r rhagamcan 
ar adeg cyflwyno’r adroddiad ar bennu cyllideb ar gyfer 2013/14; roedd hyn 
oherwydd bod yr incwm buddsoddi £18k yn uwch na’r rhagamcan a dyraniadau o 
£19k yn codi a mân-wariant arall o £2k; 

 Roedd incwm buddsoddi net o fân-wariant amrywiol £1k yn uwch na’r rhagamcan 
ar adeg cyflwyno’r adroddiad ar bennu cyllideb ar gyfer 2013/14; 

 Roedd y ffi rheoli buddsoddiadau’n £6k (17%) yn uwch na’r gyllideb wreiddiol; 

 Roedd ‘Grantiau Eraill’ yn £14k (28%) yn is na’r gyllideb wreiddiol; a 

 Cafwyd ffioedd proffesiynol o £8k mewn perthynas â’r cyngor a gafwyd ynghylch 
gweinyddu’r Ymddiriedolaeth.  Rhoddwyd swm o £20k o’r neilltu i’r diben hwn 
felly cymerwyd yn ganiataol yn y rhagancanion isod y bydd y £12k gweddilliol yn 
cael ei wario yn 2014/15.  

2.2 Mae’r canlyniadau a ragamcenir (sy’n cael eu crynhoi yn y tabl isod) yn golygu bod 
arian wrth gefn refeniw ar 31 Mawrth 2013 yn warged o £210k (amcangyfrif).  

 
 

2.3 Nodir grantiau yn yr arian wrth gefn refeniw pan wneir ymrwymiad i drydydd parti.  Yn 
achos grantiau sydd i’w tynnu i lawr dros gyfnod o flynyddoedd, gellir cyllido’r rhain o 
incwm buddsoddi’r dyfodol.  Gall y polisi arian wrth gefn a awgrymwyd yn y  
strategaeth ariannol a weithredwyd yn 2009/10, efallai ganiatáu diffyg o ran yr arian 
wrth gefn refeniw, ar yr amod fod rhagamcanion y llif arian yn dangos y gellir cwrdd 
ag ymrwymiadau arian parod a bod yr arian wrth gefn refeniw yn dychwelyd i warged 
dros y cyfnod y tynnir nhw i lawr. 

 

2.4 Dyma oedd y canlyniadau rhagdybiedig ar gyfer 2013/14 a’r rhagamcanion ar gyfer 
2014/15 fel y cawsant eu cyflwyno i’r Ymddiriedolaeth yn Ebrill 2013:- 

  
 

 2013/14 
£000 

2014/15 
£000 

Incwm Buddsoddi* 
Llai ffi safonol rheoli buddsoddiad* 
Ar gael i’w wario  
* a thybio y bydd yn tyfu ar 3% y flwyddyn 

496 
(36) 
460 

511 
(37) 
474  

 

 Gwariant ar:- 
 

Oriel Ynys Môn 
Neuaddau Pentref 
Grantiau eraill  
Cyfanswm Dyraniadau 
 

I/(O) Arian wrth gefn  
Gwarged/(diffyg) rhagamcanedig ar ddiwedd y flwyddyn  

(215) 
(66) 
(50) 
331 

 

129 
172 

(200) 
(66) 
(50) 
316 

 

158 
330 

 

2.5 Gellir yn awr diweddaru’r rhagdybiaethau a’r rhagamcanion uchod ar gyfer 
canlyniadau dros dro 2013/14 a 2014/15 a’r canlyniadau rhagdybiedig ar gyfer 
2015/16.    Mae incwm buddsoddi’n cael ei ragamcan ymlaen fel patrwm twf 3% o 
waelodlin uwch.  Cadarnhawyd cyllid Oriel Ynys Môn yn ffurfiol fel cytundeb tair 
blynedd yn Rhagfyr 2009  ac o’r herwydd, nid oedd y ffigyrau hyd at ac yn cynnwys 
2011/12 yn dangos unrhyw newid.  Fel rhan o broses gosod cyllideb 2012/13, y 
cynnig o ran Oriel Ynys Môn oedd gostwng y cyllid i £200k y flwyddyn erbyn 2014/15.  
Efallai y bydd angen ystyried cyllid Oriel Ynys Môn eto ar gyfer 2015/16 ac ymlaen yn 
ddiweddarach yn y flwyddyn.  Mae hyn yn rhoi rhagamcanion diwygiedig (gan 
anwybyddu dyryniadau a ildiwyd) fel a ganlyn:- 

 
 

Incwm Buddsoddi 2013/14 
£000 

2014/15 
£000 

2015/16 
£000 

Incwm Buddsoddi  
Llai ffi safonol rheoli buddsoddiad  
Ar gael i’w wario  

499 
(42) 
457 

 

514 
(43) 
471 

529 
(45) 
484 

 

Gwariant grant 
 

Oriel Ynys Môn 
Neuaddau Pentref 
Grantiau 

(215) 
(66) 
 (36) 
317 

(200) 
(66) 
(50) 
316 

(200) 
(66) 
(50)     
316 

 

  
 
 
Gwariant Arall 

Ffioedd proffesiynol – gweinyddu’r ymddiriedolaeth (8) (12) - 

 
 
Symudiadau yn yr arian wrth gefn 

 

I/(O) Arian wrth gefn 
Gwarged/(Diffyg) a ragamcenir ar ddiwedd y flwyddyn 

132 
210 

143 
353 

168 
521 

 
2.5.1  Fel y gwelir, dangosir y rhagamcanion diweddaraf fod incwm buddsoddi ar 

gyfer 2013/14 wedi mynd tu hwnt i’r rhagamcanion cychwynnol.   
 

3. Y Cylch Cyllido 2014/15 
 

Cyhoeddwyd hysbysebion am grantiau blynyddol yn hwyr ym mis Mawrth 2014, gyda 
dyddiad cau o 9 Mai 2014 ar gyfer cyflwyno ceisiadau.  Gweler Rhan 4(a) ar gyfer y gyllideb 
a argymhellir. 
 

4. Argymhellion 
 

(a)   Mabwysiadu’r gyllideb am 2014/15 fel a ganlyn :- 
 

Oriel Ynys Môn     £200k 
Neuaddau Pentref     £  66k 
Cyfleusterau Cymunedol a Grantiau Bychan £  50k 

 
(c)   Dirprwyo swm o £50k i’r Pwyllgor Grantiau Cyffredinol i ddelio gyda cheisiadau. 
 
(ch) Dychwelyd i’r strategaeth ariannol a threfniant cyllido Oriel Ynys Môn yn 

ddiweddarach yn y flwyddyn. 
 
 
RICHARD MICKLEWRIGHT 
PENNAETH SWYDDOGAETH (ADNODDAU) / SWYDDOG A151 DROS DRO 
CYNGOR SIR YNYS MÔN                                           19 MEHEFIN 2014 

CFfi Ynys Môn 

Eleni, bydd Mudiad Ffermwyr Ifanc (CFfi) yn dathlu 70 mlynedd fel mudiad sirol yma ar 

Ynys Môn. Y mae’n wir nodi fod nifer fawr o ddinasyddion Môn gyda neu wedi cael 

cyswllt gyda’r Mudiad hwn ers ei fodolaeth, naill ai fel aelod neu wedi mynychu 

gweithgaredd sydd ynghlwm â’r Mudiad. Mawr yw cyfraniad y mudiad i gymunedau ac i 

unigolion Ynys Môn ar hyd y blynyddoedd. 

Elusen yw Mudiad Ffermwyr Ifanc Ynys Môn sydd yn gwbl ddibynnol am nawdd ariannol, 

neu’r incwm mae’n ei godi ei hun, i gyflawni'r holl dasgau y mae’n ei gynnig i bobl ifanc 

Môn. Er bod y Mudiad yn rhan o fudiad elusennol Cenedlaethol nid yw yn derbyn unrhyw 

nawdd ariannol gan y Mudiad yng Nghymru. 

Yn sicr, mudiad yr aelodau yw CFfI Môn. Yr aelodau sydd yn arwain, yn gwneud 

dewisiadau a phenderfyniadau, yn creu rhaglen weithgareddau a chalendr clybiau ac yn 

codi arian er mwyn cadw’r Mudiad yn fyw. Mudiad democrataidd [pobl ifanc ydyw sydd 

yn hyrwyddo lles a hawliau unigolion ifanc. 

Wrth fod yn fudiad democrataidd mae’r aelodau yn dysgu am broses o wneud 

penderfyniadau, gwrando ar eraill, dewis a dethol cynrychiolwyr a hefyd am y drefn 

bleidleisio. Drwy hyn, mae’r aelodau o oedran ifanc yn dysgu gwerth pleidleisio. Maent 

hefyd yn magu hyder i fynegi barn ac i siarad yn gyhoeddus, a thrwy hynny, mae’r 

mudiad hwn yn fagwrfa i arweinwyr ein cymunedau ni i’r dyfodol. 

Ac wrth feddwl am y dyfodol, mae’r Mudiad yn hyrwyddo cyfleoedd i bobl ifanc hyd nes 

y byddent yn 28 oed - ac yna yn aml fe welir cyn-aelodau yn talu nôl i’r Mudiad drwy 

wirfoddoli fel arweinwyr clwb.  Dyma gylch bywyd ble mae’r ifanc yn dysgu gwybodaeth 

a sgiliau gan rai sydd wedi cerdded y llwybr o’u  blaenau. Gan fod ystod oedran eang i’r 

clwb mae’r aelodau ifanc yn dysgu gymaint gan yr aelodau hŷn. 

A braf yw gweld aelodau hŷn yn dod 'nôl i Fôn ar ôl bod i ffwrdd am gyfnod yn y coleg ac 

yn ail-afael yn y mudiad unwaith eto. Mae’n braf gweld cyswllt clos rhwng unigolion a’r 

mudiad a hefyd cymunedau Môn a’r mudiad. 

Mae chwe chlwb yma ar Ynys Môn a phob un ohonynt a chysylltiadau agos â’r gymuned 

leol.  Mae achlysuron dirifedi ar hyd y blynyddoedd lle mae aelodau’r mudiad wedi cyd-

weithio â  phrosiectau lleol a chynorthwyo gyda gwelliannau i’r gymuned. Enghreifftiau o 

hyn yw aelodau CFfI yn cynorthwyo mewn creu gerddi newydd, adeiladu wal a chasglu 

arian ar gyfer elusennau amrywiol eraill. Mae ein cyfraniad yn sicr o fod yn cyfoethogi 

cymunedau Môn. 

Yn wythnosol mae aelodau’r clwb yn cwrdd mewn mannau o fewn y gymdeithas i gynnal 

nosweithiau clwb. Mae rhai o’r meddylfryd, oherwydd y teitl, mai mudiad sydd yn 

hyrwyddo amaeth, ac ar gyfer pobl ifanc sydd o gefndir amaethyddol yn unig yw’r 

mudiad hwn, ond mae’r drws yn agored i unrhyw un sydd yn ymddiddori mewn bod yn 

rhan o fudiad ieuenctid bywiog, hwyliog yng nghefn gwlad. Hyrwydda’r Mudiad ddysgu 

sgiliau, magu hyder personol, a dysgu am ddiwylliant a bywyd cefn gwlad Cymru yn 

ogystal â chynnig i ddysgu sgiliau cefn gwlad ac amaeth.  Mae’r mudiad hwn yn agored i 

unrhyw un beth bynnag fo’i gefndir neu iaith. 

Hyrwyddwn ddwyieithrwydd er mai drwy gyfrwng y Gymraeg y mae rhan fwyaf o’n 

cystadlaethau yn cael eu cynnal. Teimlir fod y mudiad yn cyfoethogi sgiliau iaith rhai sydd 

yn llai hyderus yn y Gymraeg a hynny drwy eu hannog i ddefnyddio’r Gymraeg fel iaith 

fyw ymysg pobl ifanc.  

Yn sicr wrth fesur pobl elfen o’r mudiad hwn mae olion cyfoethogi sgiliau pobl ifanc yn 

amlwg yma. Mae’r Mudiad yn cyfrannu’n helaeth i sylfaen wybodaeth pobl ifanc, yn 

datblygu hyder a sgiliau bywyd sydd yn y pendraw yn eu datblygu i fod yn unigolion 

mentrus ar gyfer y dyfodol. 

Gwerth am arian 

Yn ystod y flwyddyn mae bob clwb ffermwyr ifanc Ynys Môn yn cynnal nosweithiau clwb 

o  leiaf 42 noson mewn blwyddyn, ac mae hynny heb gynnwys y sesiynau ymarfer at 

gystadlaethau.  

Gan mai mudiad democrataidd ydyw, yr aelodau sydd yn trefnu'r gweithgareddau i’w 

cynnal ar nosweithiau clwb gydag arweinyddion sydd yn gwirfoddoli eu hamser yno yn 

goruchwylio. Nid oes gan y mudiad gôst staffio yn ystod nosweithiau clwb sydd yn profi, 

o gymharu â chlybiau ieuenctid arferol fod y mudiad yn rhoi mwy o werth am arian, na 

mudiadau sy’n cyflogi staff i redeg darpariaeth.  

Yn ogystal â hyn, mae’r mudiad sirol yn trefnu oddeutu 18 o gystadlaethau / 

gweithgareddau ar Ynys Môn ac ar lefel cenedlaethol bob blwyddyn. Mae’r aelodau 

hefyd yn rhan o bwyllgorau amrywiol sydd yn cwrdd oddeutu unwaith yr wythnos, ac 

mae gan y mudiad gynrychiolaeth eang ar bwyllgor Sioe Môn ac mae eu cyfraniad at 

ddyfodol y sioe yn werthfawr iawn. 

Gellir nodi felly fod cyswllt rhwng y mudiad a’r aelodau yn fwy nag ar gyfartaledd o 

unwaith bob wythnos. Petai gost staffio a goruchwylio i hyn byddai’r gwasanaeth hwn 

yn gostus iawn i’r awdurdod. Rydym felly yn hynod o ffodus o gael mudiad sydd yn 

gyfoethog o wirfoddolwyr sydd a gwir gred yng ngwaith y mudiad hwn. 

Mae’r Mudiad hefyd yn gwahodd y cyhoedd i’w gweithgareddau a gwelwyd dros 265 yn 

y ddawns rali a dros 350 yn y rali yn ystod y dydd. Daeth oddeutu 400 i’r Wledd o 

Adloniant a gafodd ei chynnal yn Ysgol David Hughes ym mis Chwefror a dros fil o bobl i 

Eisteddfod Cymru a gafodd ei chynnal ar Ynys Môn ym mis Tachwedd 2013. Yn sicr mae 

gweithgaredd Mudiad CFfi Môn yn denu sylw mawr y cyhoedd ac rydym yn ymfalchïo’n 

fawr yn y ffaith fod gan ddinasyddion Ynys Môn gymaint o ddiddordeb yng ngwaith y 

mudiad. 

O ran yr arian a geir gan y Cyngor, yn y gorffennol rydym wedi derbyn dros £20,000 y 

flwyddyn sydd wedi bod yn gymorth ariannol hanfodol i ni. Er bod y mudiad yn 

gweithio’n galed iawn i godi arian yn rheolaidd iawn, heb arian y cyngor ni fyddai’r 

mudiad yn gallu cyflawni'r holl weithgareddau nac yn gallu cynnig yr ansawdd gorau o 

wasanaeth i’n haelodau. 

Mae newid ffocws ariannol y gwasanaeth ieuenctid statudol, yn fygythiad mawr i 

ddyfodol y Mudiad yma. Er nad yw ein niferoedd o aelodaeth yn enfawr mae’r hyn sydd 

yn digwydd o fewn y mudiad yn gyfoethog iawn. A phetai'r ymddiriedolaeth yn ystyried 

ein cais ariannol  byddai modd  ymhelaethu ar y gwaith datblygiadol  i fedru denu mwy 

fyth o bobl ifanc Ynys Môn i brofi gwerth ein mudiad ni. 

SEFYLLFA ARIANNOL Y MUDIAD  

Mae trosiant blynyddol y Ffederasiwn Sirol  oddeutu £55-£60,000. O Fantolen y llynedd, 

roedd yn £57,682 gyda £20,380 o hwnnw yn grant gan Adran Ieuenctid y Cyngor Sir 

(gweler y Fantolen Sirol - Atodiad 1).  Ar hyn o bryd, mae’r bobl ifanc yn codi dwywaith yr 

hyn maent yn derbyn gan y Cyngor, i redeg y Ffederasiwn a hynny heb yr arian a godir i 

redeg y clybiau unigol.  Mae seiliau cadarn mewn lle i warchod buddiannau’r mudiad a 

threfn archwilio gywir wedi ei sefydlu. 

EIN CAIS 

Rydym yn gwneud cais i’r Ymddiriedolaeth am arian ar gyfer rhedeg y Ffederasiwn dros y 

5 mlynedd nesaf, yn hytrach na derbyn grant blynyddol o’r Adran Ieuenctid. Gofynnwn i’r 

Ymddiriedolaeth gyfrannu £30,000 y flwyddyn dros y 5 mlynedd nesaf, i gefnogi ein pobl 

ifanc i gynnig rhaglen eang o weithgareddau diwylliannol, a chymdeithasol, sy’n cryfhau 

ein hardaloedd gwledig a’r iaith Gymraeg, ac yn rhoi cyfleodd i bobl ifanc ddatblygu fel 

arweinyddion ein cymdeithas i’r dyfodol.   

Byddai hyn yn rhoi sicrwydd ariannol i’r Ffederasiwn mewn cyfnod pan mae cyllidebau’n 

cael eu gwasgu, a hefyd yn rhoi sicrwydd dros gyfnod pan mae pwysau i uno 

gwasanaethau, a hyd yn oed ansicrwydd o ddyfodol yr Awdurdod ei hun.   

Fe welir isod fod aelodaeth sirol yn codi :- 

Aelodaeth Sirol 

2010-2011 27 84 44 155 
2011-2012 24 98 42 164 

2012-2013    175 
2013-14    186 

 
Amcangyfrifwn y byddai  darparu 6 chlwb ieuenctid yn cynnig yr un ddarpariaeth â’r hyn 

mae clybiau’r Ffermwyr Ieuainc yn gynnig, yn costio lleiafswm o £27,000 yn flynyddol i’r 

Cyngor. Yn atodol at weithgaredd o fewn y clybiau, dyma’r gweithgareddau mae’r 

aelodau yn cytundebu hefo’r Cyngor i ddarparu, yn flynyddol, ar lefel sirol, a nodir yn 

Atodiad 2, beth a gyflawnwyd fel Mudiad y llynedd.  

Crynodeb 

Petai’r cais hwn yn llwyddiannus byddai’r mudiad yn defnyddio’r arian ar gyfer :- 

 cynnal gweithgareddau sirol megis cystadlaethau sydd yn hybu sgiliau a magu 

hyder unigolion er mwyn sicrhau unigolion mentrus ar gyfer y dyfodol 

 datblygu cyfloedd i bobl ifanc yr ynys arfer eu Cymraeg mewn Mudiad hyfyw sy’n 

defnyddio’r Gymraeg fel iaith fyw a llawn asbri 

 datblygu meysydd fel technoleg gwybodaeth, cyfleoedd hyfforddi ayyb 

 cynnig hyfforddiant wedi ei achredu mewn meysydd perthnasol sydd yn mynd i 

gyfoethogi sgiliau, sylfaen wybodaeth a chyfleoedd gyrfaol i unigolion. 

 Sicrhau amrywiaeth eang o weithgareddau sydd at ddiddordeb pawb 

 Ehangu cyfleoedd a chyfoethogi aelodaeth Môn ar yr ynys a thu hwnt 

 Cynnal gwaith da'r mudiad i’r dyfodol 

 

Sian Roberts, Cadeirydd Sirol C Ff I Ynys Môn 

Ann Postle, Swyddog Datblygu Sirol C Ff I Ynys Môn 

ATODIAD 2 – Crynodeb o Waith y Mudiad yn ystod 2013-14 

Maes Gwaith Digwyddiad Targed  Niferoedd yn 
cystadlu 2012-13 

Niferoedd  yn cystadlu 
13-14 hyd yma 

Diwylliant 
Cymraeg 

1 Eisteddfod Sirol 150 o aelodau i 
gymryd rhan 

Llwyfan 351; Llên – 
140; Crefft - 77  

Llwyfan 568; Llên – 97; 
Crefft - 82 

Diwylliant 
Cymraeg 

4 x Cystadleuaeth Siarad 
Gyhoeddus 14,16,21,26 

3 tîm o bob oed 4x14 
3x16 
2x21 
3x26 

84 yn cystadlu  

Diwylliant 
Cymraeg 

Cystadleuaeth Ddrama neu 
Adloniant (bob yn ail gyda 
DGM isod) 

O leiaf 1 tîm 2 ddrama 126 (cystadleuaeth 
Gwledd o adloniant) 
 
45 yn cystadlu yng 
Nghymru 
 

Sgiliau Diwrnod Gwaith Maes 
(datblygu sgiliau 
amaethyddol) 

30 aelod 9 yn trimio oen 
 
Dangos Stoc 21 

52 aelod 
33 o aelodau yn barnu 
stoc 
 
23 yn cystadlu yng 
Nghymru 

Sgiliau Barnu Stoc 2 gystadleuaeth x 20 
aelod 

77 biff ac wyn 
29 Gwartheg duon 
19 Cobiau 
27 Defaid badger 

Cystadleuaeth i’w gynnal 
Mehefin 2014 

Sgiliau Rali Flynyddol  150 o aelodau i 
gymryd rhan 

369 432 

Cyfleoedd 
Gymdeithasu 

Dawnsfeydd Sirol + band 
Cymraeg 

O leiaf 2 Dawns Rali 
Noson Nia 
(Cadeirydd) 
Ponies & Pimms 
Nosweithiau 
Castellior 

Dawns Rali gyda 265 yn 
bresennol; 

Noson Llywydd 
65 yn bresennol 

Cyfleoedd 
Gymdeithasu 

Noson Llywydd/ Cadeirydd 1 Noson Llywydd 
‘Hollywood’ yn 

Cario Môn. 

I’w gynnal ym mis 
Rhagfyr 2014 

Cyfranogiad Cyfarfod Blynyddol ym mhob 
clwb - dewis swyddogion 

6 clwb 6 Clwb 6 clwb 

Cyfranogiad Cadw Cofnodion a Chyfrifon 
Clwb 

6 Clwb 6 Clwb – Llyfrau yn 
cael eu cyflwyno 
ar gyfer y Rali. 

6 Clwb – Llyfrau wedi eu 
cyflwyno yn y Rali. 

Cyfranogiad Cyfarfod Blynyddol Sirol O leiaf 40 aelod i 
fynychu 

62 I’w gynnal ym mis 
Tachwedd 2014 

Cyfranogiad Pwyllgor Gwaith y flwyddyn 28  aelod o leiaf yn 
bresennol x 12 
gwaith 

89 o aelodau 336 o aelodau mewn 
blwyddyn 

Cyfranogiad Pwyllgor Hyfforddiant y 
flwyddyn 

16 aelod yn 
bresennol x 12 
gwaith 

62 o aelodau 192 o aelodau mewn 
blwyddyn 

Cyfranogiad Pwyllgor Rheoli'r flwyddyn O leiaf 5  aelod x 4 
gwaith y flwyddyn 

35 o aelodau – 
Wedi cyfarfod yn 
amlach oherwydd 
trefniadau cyflogi 
trefnydd newydd. 

20 aelod 

Cyfranogiad Cyfarfod Blynyddol Cymru 4 aelod o leiaf 14 14 aelod  

Cyfranogiad Pwyllgorau Cenedlaethol 
 

3 x 6 aelod o leiaf 11 
2 aelod wedi cael 

I gadarnhau gan fod y 
flwyddyn heb ddod i ben. 

eu hethol yn 
swyddogion 
Cymru. 

Cyfranogiad Fforwm Ieuenctid 20 aelod (neu fwy) o 
dan 18 oed i gwrdd 
oddeutu 8 gwaith y 
flwyddyn 

 1 cyfarfod gyda 6 aelod  
1 gweithgaredd gyda 45 
aelod wedi cymryd lle yn 
barod. 

Cyfranogiad Pwyllgorau allanol;  Sioe Môn, Undebau, 
Panel mân-
ddaliadau, PPI, 
Fforwm Iaith; Panel 
Llwyddo’n Lleol 

Wedi anfon aelod 
ar bob pwyllgor yn 
cynnwys 
pwyllgorau codi 
arian tuag at y 
Sioe Frenhinol. 

Cynrychiolydd ymhob 
cyfarfod; 

Cyfranogiad O leiaf 3 digwyddiad 
Blynyddol i hyrwyddo’r 
Mudiad i bobl ifanc yr ynys 
e.e. Gŵyl Plant ac Ieuenctid, 
Sioe Môn, Ffair Aeaf, 
Wythnos Gwaith Ieuenctid; 
Chwaraeon Rhanbarthol yr 
Urdd 

3 Sioe Môn, Ffair 
Aeaf, 
Clwb ysgol yn 
David Hughes er 
nad oedd yn 
llwyddiant. 

 

Cynrychiolydd yn 
bresennol i hyrwyddo 

gwaith y Mudiad. 

Hyfforddiant Un Noson Hyfforddi 
Swyddogion Clybiau 

30 aelod o leiaf 42 o aelodau Medi 
6ed yn y Ganolfan 

Mis Gorffennaf 2014 

Hyfforddiant Ar gyfer cystadlaethau e.e. 
barnu stoc, siarad cyhoeddus 

6 sesiwn sirol Barnu gyda 2 
arweinydd yn y 
Ffair Aeaf.  
Oriau o ymarfer 
gydag arweinydd 
ar gyfer y côr. 
Siarad cyhoeddus - 
Pob tîm yn 
ymarfer yn dda. 

Nifer fawr o ymarferion 
côr Sirol; Ymarferion a 

sesiynau hyfforddi Siarad 
Cyhoeddus Sirol; 

Nifer o sesiynau paratoi 
at farnu yn Sirol 

Hyfforddiant Bydd pob clwb yn cynnal o 
leiaf un noson glwb ar 
hyrwyddo iechyd e.e. 
ymwybyddiaeth alcohol, 
cyffuriau, ysmygu, bwyta’n 
iach, iechyd rhywiol.  

6 clwb x 10 aelod o 
leiaf 

Gweler Rhaglenni 
clwb. 

Gweler rhaglen clwb 

Hyfforddiant 
sgiliau ymarferol 

Sesiwn hyfforddi ffurfiol e.e. 
cymorth cyntaf, glendid 
bwyd, cwrs trelars, cwrs 
cneifio 

Fel bo’r galw Dim galw 
amdanynt eleni. 

12 aelod wedi cwblhau 
hyfforddiant Cymorth 

Cyntaf Sylfaenol Mawrth 
2014. 

I drefnu glendid bwyd 
Hyfforddiant ATV i 4 

aelod mis Mawrth 2014  
 

Chwaraeon Pŵl, dartiau, tenis bwrdd 30 aelod 57 ym Modedern 62 o aelodau 

Chwaraeon Noson chwaraeon iau 30 aelod 45 aelod 
30 aelod yn y 

Rownders. 

45 o aelodau 

Ehangu 
Gorwelion 

Tripiau Undydd 1 x 20 aelod Alton Towers. 
Canolfan Conwy - 
30 
Hwylan - 25 

Ymweliad Llyndy-Isaf 18 
aelod 

Ehangu 
Gorwelion 

Mynychu cystadleuaeth 
/gweithgaredd all-sirol, o 
blith y canlynol: 
Eisteddfod Cymru 
Diwrnod Siarad Cyhoeddus 
Gŵyl Gelf Cymru 
Diwrnod Gwaith Maes Cymru 
Y Sioe Frenhinol Gymreig 

 
 

Mynychu o leiaf 4, 
gydag o leiaf 20 

aelod yn mynychu 

Eisteddfod Cymru 
59 
Siarad Cyhoeddus 
15 
Drama 20 
Sioe Frenhinol 46 
Ffair Aeaf 14 

 

Eisteddfod Cymru 
99 

Siarad Cyhoeddus Cymru 
15 

Gwledd o Adloniant 45 
aelod 

Gwaith Maes Cymru 23 
aelod 

Y Ffair 'aeaf Sioe Frenhinol - 79 i 
gystadlu 

Ffair Aeaf - 24 

Ehangu 
Gorwelion 

Teithiau Preswyl 2 (Targed – 20 
aelod) 

AGM 14 
Eisteddfod 59 
Ffair Aeaf 9 

Drama 20 

1 aelod o Ynys Môn wedi 
bod dramor eleni 

Datblygu 
Cynaliadwy a 
Gwaith Ieuenctid 
Byd-eang 

Aelod neu gyn-aelod yn 
ymweld gyda chlwb/neu 
gynnal gweithgaredd sirol i 
hyrwyddo Rhaglen Deithiau 
Tramor 

Ymweliad â 6 clwb 
ac un gweithgaredd 
i hyrwyddo teithiau 
tramor 

3 wedi bod yn y 
Weriniaeth Siec a 
1 yn Strasbwrg - 
wedi bod yn 
cynnal 
nosweithiau 
mewn clybiau. 
Gwesteio 2 (Un o’r 
Ffindir ac un o das 
mania). 

Bydd 1 bachgen ifanc yn 
aros gyda chlwb 
Bodedern dros yr haf. 
Mae’r aelod ifanc yma yn 
teithio o America ac yn 
treulio 1 wythnos ar Ynys 
Môn yn dysgu am fywyd 
cefn gwlad Cymru. 

Datblygu 
Cynaliadwy a 
Gwaith Ieuenctid 
Byd-eang  
(ESDGC) 

Aelod neu gyn-aelod yn 
ymweld gyda  chlwb/neu 
weithgaredd sirol i hyrwyddo 
Cynlluniau Bywyd Gwledig a 
Chynllun Menter 

Ymweliad â 6 clwb  Trefnydd yn 
hybu’r cynlluniau 

I gadarnhau 

Gwaith Dyngarol 2 achlysur y flwyddyn e.e. 
Ymgyrch codi arian 
Cadeirydd Cymru/Gwas 
Carolau 

£200 Ras Rafft gyda 
dwy rafft eleni. 
Taith Gerdded.  
Gobeithio 
cyrraedd £1500 
erbyn mis Hydref. 

Ras rafft y fenai – 16 
aelod 
Taith gerdded i godi 
arian i RABI – Gorffennaf 
2014 
Clwb Dwyran yn cynnal 
gweithgareddau i 
gynorthwyo neuadd 
pentref Llangaffo 

Gwaith 
Cymunedol 

Pob clwb i wneud gwaith yn 
y gymuned 

6 Chlwb Gwasanaeth 
Carolau yng 
Nghapel Gosan. 
Taith beicio Biffi. 
Noson cwis sirol – 
44 
Bodedern -  
Bwyd Eisteddfod 
yr urdd a thwtio o 
amgylch yr ysgol. 
Dwyran – Stondin i 
hel pres at y 
Neuadd. 
Llangefni – 
adloniant mewn 
cartref hen bobl 
Llangoed - 
stiwardio i sioe 
geffylau 
Llanddona 
Penmynydd – 
helpu yn Theatr 
Fach 
Rhosybol – Twtio 
gardd yr ysgol 
Sir - Noson Rasys. 
Bar yn noson 
Castellior. 
Arlwyo Sioe 
Frenhinol. 

Noson i FUW – 20 aelod 
Gwasanaeth Garolau ym 
Modedern - 42 aelod 
Bodedern – bwyd yn 
Eisteddfod yr Urdd. 
Cymanfa Ganu Capel 
Saron. 
Llangefni - adloniant yng 
Nghartref yr henoed. 
I gadarnhau 
 

Gwaith Codi Pwyllgorau i ofalu am 3 gweithgaredd o Taith gerdded. Taith gerdded 

Tudalen 12



Arian weithgareddau codi arian i’r 
Mudiad 

leiaf Stondin baned. 
Arlwyo sawl 
gwaith. 
Bar yn noson 
twristiaeth. 
Wedi bod yn 
gweithio tuag at 
godi arian ar gyfer 
cronfa’r Sioe 
Frenhinol. 

Ras rafftio 
Wedi ei gwblhau / drefnu 
yn barod. 

Manylion Gwariant Incwm

Costau Cyflogaeth

Cyflog Trefnydd 10182.52

Cyflog Swyddog Datblygu 3670.37

Costau Teithio - Trefnydd Sirol 1243.08

Fares Pool Cymru 300.00

Costau Swyddfa ag Adeilad

Offer Swyddfa (inc ayyb) 156.62

Ffôn 753.31

Post 167.20

Adeilad - olew a trin bwyler 1051.35

Adeilad - Profi'r System Dân 59.30

Adeilad - Codi Wal 500.00

Adeilad - Yswiriant 197.16

Aelodaeth / Yswiriant 2741.65 3515.80

Eisteddfod Sir 1082.93 1538.50

Eisteddfod Cymru, Abergwaun 1426.00 1177.00

Eisteddfod Cymru, Ynys Mon 2013 11.99

Rali 4261.96 8937.00

Grant Llwyddo'n Lleol tuag at y Ddawns 1000.00

Sioe Môn 49.47 214.70

Cystadlaethau

Tariannau 105.00 75.00

Drama 250.00 951.00

Lleoliadau 112.50

Blaendal Adloniant 250.00

AGM Cymru, Caerdydd 2012 1250.00

AGM Cymru, Caerdydd 2013 852.00 500.00

Noson Ffarwelio Elen ag Olwen 2220.00 2212.00

Grantiau a Nawdd

Mr Sion Roberts 150.00

NFU 200.00

Bwrdd yr Iaith 7582.00

Cyngor Tref Llangefni 50.00

Gwaith Codi Arian

Arlwyo 248.97 2320.00

Cinio Llywydd 140.00

Ffair Aeaf 20.00 151.60

Noson Garolau 52.00

Ambiwlans Awyr - Taith Gerdded 77.50

Gwneud Bar 1352.45 3889.50

Cinio Cadeirydd Cyngor 25.00

Rownd a Rownd 50.00

BHF - Rafft, Cerdded, Noson Cadeirydd, Parti Rhosybol 80.00 1060.50

HMRC - Gift Aid 206.38

Clwb C.A.Ff.I 40.00

Trip Canolfan Conwy 2012 225.00

Trip Hwylfan 96.00

Llog 11.60

33741.83 37302.08

Gwariant tros Incwm -3560.25

Cyfanswm 33741.83

Arian mewn llaw 30/09/2012 7915.38

Incwm 2012-13 37302.08

Gwariant 2012-13 -33741.83

Arian mewn llaw 30/09/2013 11475.63

Mewn llaw 30/09/2013 parthed datganiad banc rhif 529 13206.28

Llai: sieciau heb eu cyflwyno -1730.65

Arian mewn llaw 30/09/2013 11475.63

Mantolen Ffedarasiwn Clybiau Ffermwyr Ieuainc Mon 

1af Hydref 2012 i 30eg Medi 2013

Cyfrif Cadw Adeilad

Mewn llaw Hydref 1af, 2012 338.73

Llog yn ystod y flwyddyn 0.12

Mewn llaw Medi 30eg, 2013 338.85

Yn y Banc Medi 30eg 2013

Cyfrif Cyfredol 11475.63

Cyfrif Cadw 23100.00

Is-Gyfanswm 34575.63

Cyfrif Cyfredol Adeilad 66.52

Cyfrif Cadw Adeilad 338.85

Cyfanswm yn y Banc 30/09/2013 £34,981.00

Grant Cyngor Sir Ynys Môn tuag at gyflog y Trefnydd Sirol 20380.00

Archwiliwyd a chafwyd yn gywir dyddiad

Tudalen 16


	Rhaglen
	6 Cyllideb 2014/15
	7 Cais i'r Ymddiriedolaeth - Mudiad Ffermwyr Ifanc Ynys Môn
	Ffermwyr Ieuainc - Cais Ymddiriedolaeth Terfynol
	Copy of Copy of Cyfrifon 2012-13 TERFYNOL


